
তাৰা দুইহান্তক  দিলন্ত ভোটক
 ৰাজাৰ আজ্ঞাক লৈয়া॥১৭॥

ভাৱ তাসম্বাৰ দেখিয়া ভোটৰ
 মনত শঙ্কা মিলিল।

আৰা সব দেৱ মানুষ বুলিয়া
 ভোটেৱো দুইকো নেনিল॥১৮॥

ৰিপু দুৱাৰত ৰাখিছিল কত
 দিন তাৰা দুইজন।

শশী, হৰি, গৰ—  —মৌলি দুয়ো বৰ।
 বুদ্ধি দুইৰো বিচক্ষণ॥১৯॥

তাসম্বাতে দেখি  জানিলেক দুয়ো
 হৰি ভকতিৰ বল॥

তাসম্বাৰ মুখে শুনিলেক সুখে।
 কৃষ্ণৰ কথা সকল॥২০॥

ভকতৰ সঙ্গ   কৰিল নিৰ্ম্মল
 তাৰা দুই হান্তৰ মন।

শঙ্কৰ দেৱক গুৰু মানি দুয়ো
 কৃষ্ণৰ লৈলা শৰণ॥২১॥

পাছে দুই হান্তকো  তাৰ দুয়ো নিয়া
 ৰাজাৰ আগ কৰিল।

কহিল ৰাজত  আৰা দুই হান্তক

ভোটেৱো দেখা নেনিল॥২২॥

এতেকে আৰাক  দুঃখ দিবে আৰ
 যোগ্য নুহি নৃপবৰ।

